
Termat e Referencës
Trajner/e për ngritje të kapaciteteve të zyrtarëve komunalë mbi buxhetimin e ndjeshëm ndaj fëmijëve
Hyrje
Syri i Vizionit (SiV) është regjistruar zyrtarisht si organizatë joqeveritare lokale në shtator të vitit 2001, por ka filluar të funksionojë edhe më herët, që nga viti 1999, si Organizatë e Bazuar në Komunitet (CBO) në komunën e Pejës.
Që nga themelimi, motoja e organizatës ka qenë: “Mendo globalisht, vepro lokalisht”, parim të cilit SiV i ka qëndruar vazhdimisht besnik në punën dhe angazhimin e saj.
Vizioni ynë: Organizatë që realizon veprime lokale të bazuara në praktikat më të mira
Misioni ynë:  Mbështetja e komunitetit përmes informimit, avokimit, vetëdijesimit dhe ngritjes së kapaciteteve të individëve, grupeve joformale, organizatave, institucioneve, rrjeteve dhe donatorëve.
Vlerat tona: Respektimi i të gjithëve pa dallim, puna në ekip dhe ndihma ndaj njëri tjetrit, hapësira e veprimi për vullnetarët, besimi dhe përgjegjshmëria, qasja bashkëpunuese dhe gjithëpërfshirja
II. Informata të përgjithshme
Në kuadër të programit tematik “Fuqizimi i Fëmijëve për Ndryshim Politikash dhe Pjesëmarrje”, Syri i Vizionit (SiV), në partneritet me Save the Children – Zyra në Kosovë (SCiK), po punon për të forcuar integrimin e perspektivës së fëmijëve në proceset vendimmarrëse dhe buxhetore në nivel lokal.
Duke pasur parasysh zgjedhjet lokale të vitit 2026 dhe ndryshimet e pritshme në qeverisjen komunale, është identifikuar nevoja për ngritjen e kapaciteteve të zyrtarëve të rinj dhe ekzistues komunalë në fushën e buxhetimit të ndjeshëm ndaj fëmijëve.
Për këtë qëllim, SiV do të organizojë trajnim profesional për zyrtarët komunalë për të përmirësuar aftësitë e tyre në:
· zhvillimin e buxheteve të ndjeshme ndaj fëmijëve;
· përfshirjen kuptimplotë të fëmijëve në proceset buxhetore (gjatë dëgjimeve publike buxhetore, prezantimin e buxhetit tek fëmijët para dhe pas aprovimit )duke siguruar qe çështjet dhe nevojat e ngritura nga fëmijët i përmbush edhe buxheti i planifikuar për vitin pasues);
· ndërlidhjen e buxhetimit të ndjeshëm ndaj fëmijëve me planifikimin standard buxhetor komunal.
Trajnimi do të realizohet në bashkëpunim me KLG, e cila do të kontribuojë në lidhjen praktike ndërmjet buxhetimit të ndjeshëm ndaj fëmijëve dhe proceseve të rregullta të planifikimit buxhetor komunal.
III. Objektiva
Të rriten kapacitetet e zyrtarëve komunalë për të planifikuar, zbatuar dhe monitoruar buxhete të ndjeshme ndaj fëmijëve në përputhje me kornizën ligjore dhe praktikat më të mira.
IV Objektivat specifike:
· Rritja e njohurive mbi konceptin dhe rëndësinë e buxhetimit të ndjeshëm ndaj fëmijëve;
· Forcimi i aftësive praktike për integrimin e prioriteteve të fëmijëve në ciklin buxhetor komunal;
· Rritja e njohurive dhe kapaciteteve të zyrtarëve komunalë për institucionalizimin e pjesëmarrjes së fëmijëve në proceset e planifikimit buxhetor komunal;
· Forcimi i mekanizmave ndërsektorialë dhe ekipeve komunale për të siguruar përfshirje sistematike dhe të qëndrueshme të fëmijëve në ciklin buxhetor;
· Promovimi i integrimit të pjesëmarrjes së fëmijëve në dokumentet strategjike dhe planifikuese komunale (Korniza Afatmesme Buxhetore, planet sektoriale, etj.).
· Përmirësimi i bashkëpunimit ndërmjet sektorëve komunalë dhe mekanizmave të pjesëmarrjes së fëmijëve;
· Ndërlidhja praktike e buxhetimit të ndjeshëm ndaj fëmijëve me procedurat standarde të planifikimit buxhetor (me mbështetjen e KLG).
V. Rezultatet e pritshme (Outputs)
· Minimum 35 zyrtarë komunalë të trajnuar mbi buxhetimin e ndjeshëm ndaj fëmijëve;
· Materiale të standardizuara të trajnimit të zhvilluara dhe dorëzuara;
· Zyrtarët pjesëmarrës demonstrojnë rritje të njohurive (bazuar në pre/post-test);
· Identifikohen hapa praktikë për integrimin e buxhetimit për fëmijë në proceset komunale.
VI. Kualifikimi i nevojshëm:
· Diplomë universitare (Master përparësi) në ekonomi, financa publike, politika publike, menaxhim publik ose fusha të ngjashme;
· Minimum 5 vite përvojë në zhvillim dhe ofrim trajnimesh për institucione publike;
· Përvojë e dëshmuar në buxhetim të ndjeshëm ndaj fëmijëve dhe/ose buxhetim të ndjeshëm gjinor;
· Njohuri të mira mbi sistemin e financave publike dhe planifikimin buxhetor komunal në Kosovë;
· Njohuri mbi të drejtat e fëmijëve dhe Konventën për të Drejtat e Fëmijës;
· Aftësi shumë të mira facilitimi, prezantimi dhe hartimi materialesh trajnimi;
· Njohuri të shkëlqyera të gjuhës shqipe dhe angleze.

VII. Detyrat dhe Përgjegjësitë:
Trajneri/ja do të:
· Hartojë metodologjinë e trajnimit dhe planin e punës;
· Përgatisë agjendën dhe materialet e trajnimit të orientuara praktikisht;
· Zhvillojë trajnim interaktiv për zyrtarët komunalë;
· Integrojë shembuj praktikë për ndërlidhjen e buxhetimit për fëmijë me buxhetimin komunal standard dhe ne linje me praktikat e pjesëmarrjes se sigurte dhe kuptimplote sipas 9BSR-se: https://resourcecentre.savethechildren.net/document/nine-basic-requirements-meaningful-and-ethical-childrens-participation ;
· Bashkëpunojë me ekipin e SiV dhe përfaqësuesit e KLG gjatë trajnimit;
· Dorëzojë materialet finale dhe raportin narrativ brenda afateve të dakorduara.
VIII. Angazhimi i Trajnerit/es:
Eksperti/ja do të angazhohet me anë të një kontrate për shërbim me Syri i Vizionit- nën koordinimin e Menaxherit të Financave dhe Administratës. Në këtë kontratë do të përcaktohen në mënyrë specifike pikat të cilat nuk janë të përfshira në këtë dokument. Angazhimi do të bëhet gjatë muajit dhjetor në bazë ditore, ku do të përfshihen aktivitetet e mëposhtme:
	Detyrat
	Kohëzgjatja

	
Përgatitja e metodologjisë dhe materialeve

	1 ditë

	Mbajtja e trajnimit për zyrtarët komunalë
	2 ditë

	Finalizimi i materialeve dhe rekomandimeve/ mbështetja e zyrtarëve
	1 ditë

	Përgatitja dhe dorëzimi i raportit narrativ/Timesheet
	1 ditë

	Gjithsej:
	5 ditë



IX. Kushtet e Pagesës:
Pagesa e ekspertit/es do të bëhet sipas faturës përkatëse për kryerjen e shërbimeve, që do të leshohet nga ai/ajo, ose do të përgatitet nga SiV e do nënshkruhet nga Eksperti/ja. Pagesa do të realizohet përmes  transaksionit bankar në valutën Euro.  Pagesa do të bëhet pas përfundimit me sukses të punëtorisë dhe dorëzimit të dokumenit final/Strategjisë dhe raportit narrativ të aprovuar nga SiV.  
Në bazë të ligjit të Kosovës, Syri i Vizionit është po ashtu i obliguar që të paguajë tatimin (taksa dhe Pension) prej 10% të shumës bruto. Shpenzimet e ushqimit gjatë punëtorisë do t’i mbulojë organizatori.
X. Dokumentet e kërkuara dhe procedura për aplikim:
1. Metodologjinë e punës për këtë angazhim, përfshirë planifikimin e mbajtjes së punëtorisë dhe hartimin e strategjisë tri vjeçare (2026-2028);  
2. Një letër interesi që paraqet arsyet që ai/ajo është i/e përshtatshëm dhe ka njohuri dhe eksperiencë në këto fusha apo fusha të ngjashme;
3. Diplomë Universitare qe dëshmon kualifikimin e tij/saj; 
4. Curriculum Vitae (CV);
5. Propozimi financiar bruto* 
*Oferta  financiare duhet të jetë e hollësishme për secilën punë që do të realizohet, duke përfshirë, zhvillimin e strategjisë dhe materialet e punëtorisë, mbajtjen e punëtorisë dhe shkrimin e raportit. Çdo shpenzim shtesë nuk do merret parasysh.
Aplikacionet duhet të dorëzohen në formë elektronike në e-mail adresën: office@syriivizionit.org ose info@syriivizionit.org me subjektin:  Aplikacioni për Hartimin e Strategjisë Trevjeçare të Avokimit. Afati i fundit për dorëzimin e aplikacionit është 19 mars 2026 ora 16:00. 


Vetëm kandidatët e suksesshëm do të kontaktohen!

